
Sumiiffik & aallartiffik 
Ilinniarneq ingerlanneqassaaq Ilisimatusarfimmi 
campus Ilimmarfik.


Ilinniarneq aallartissaaq: 01 septembari 


Qinnuteqarnissamut killissarititaasoq: 01 marsi


Paasissutissat 
Ilinniartitaaneq pillugu annerusumik 
paasisaqarsinnaavutit uani:


• Nittartagaq: www.uni.gl | e-mail: mail@uni.gl


• Oqarasuaat: (+299) 38 56 00

Ilinnialernissamut 
piumasaqaatit 
• Ukiunik pingasuni ilinniarnertuunngorniarnerup 

(GUX) naammassisimanissaa imaluunniit allamut 
sammisumik ilinniarnertuunngorniarnerup 
naammassisimanissaa 


• Fagimi kalaallit oqaasiini A-qaffasissutsimi 
angusisimaneq


• Fagimi danskit oqaasiini A-qaffasissutsimi 
angusisimaneq 


• Fagimi tuluit oqaasiini B-qaffasissutsimi 
angusisimaneq 


• Faginut pineqartunut atuuppoq, 
soraarummeernermi ukiumoortumillu karakteerinik 
angusissutaasussanik angusisimaneq 


Ilinniarnermut tigutinnissamut piumasaqaatinik 
naammassinninngikkuit, tiguneqarsinnaavutit, 
ilinniakkap naammassinissaanut 
tunngavissaqarluartutut Ilisimatusarfimmit 
nalilerneqarpat. 


Qinnuteqartut oqaloqatiginissaannut aamma / 
imaluunniit tigutinnissamut kalaallit, danskit tuluillu 
oqaasiinik misilitsinnermi angusisimanissamut 
Ilisimatusarfimmit piumaffigineqarlutillu 
aggersarneqarsinnaapput. 


Ukiumut nalinginnaasumik ilinniartut 
amerlanerpaamik 20-it immikkoortortaqarfimmit 
tiguneqartarput.

Nutserisoq 
oqalutsilu

Suliffissatut periarfissat 
Nutserisutut aamma Oqalutsitut 
atorfinissutaasinnaasumik bachelorinngoruit 
nutserisutut oqalutsitulluunniit atorfinissinnaavutit. 
Nutserisut oqalutsillu maanna annertuumik 
atorfissaqartinneqarput, taamaammat ilinniareeruit 
atorfigisinnaasatit pilerinartut arlaqarput.


Soorlu makku iluanni atorfinittoqarsinnaavoq:


• Naalakkersuisut


• Inatsisartut


• Peqqinnissaqarfik


• Eqqartuussiviit


• Niuernermik Ilinniarfimmi Ilisimatusarfimmilu 
ilinniartitsisoq


• Suliffiit namminersortut


• Imitittartoq

Ilinniakkap 
aaqqissugaanera 
Inuutissarsiornermik Oqaatsinik Nutserinermillu 
bachelorinngorniarneq ukiunut pingasunut 
affarmullu (3½) naatsorsuussaavoq. Tamatuma 
kingorna ukiut marluk 
kandidatinngorniartoqarsinnaavoq. Semesterit 
pingajuanni nunami allami universitetimi danskisut 
tuluttulluunniit ilisimatusarneq, semesterillu 
tallimassaanni suliffeqarfimmi sulilluni sungiusarneq.


Semesterit aappassaa naammassigukku danskisut 
tuluttulluunniit qaffasissumik ilinniagaqarnissat 
aalajangertariaqarpat. Oqaatsit sannai atuuffiilu 
ilinniassavatit, aamma kalaallisut oqaatsit danskisut 
tuluttullu oqaatsinit allaanerussutai 
paasisaqarfigalugit. 


Nutserineq pillugu, nutserinermilu teoriit tunuliaqutit 
ilinniassavatit. Ilikkagassavit ilagaat Kalaallit 
Nunaanni inuiaqatigiit akornanni pissutsit, soorlu 
eqqartuussiveqarnermi, inunnik isumaginninnermi, 
politikkimi, aningaasalerinermi kultureqarnermilu 
pissutsit. 

Ilinniakkap ilisaritinnera 
Oqaatsinik soqutigisaqarpit aamma Kalaallit 
Nunaata nunarsuarmut akuujartuinnarluni siunissami 
peqataalluarnissaanut tapertaarusuppit? 


Nutserisutut Oqalutsitullu atorfinissutaasinnaasumik 
bachelorinngorsimaguit pisortatigut 
aaqqissugaanermi marlunnik oqaaseqarfiusumi 
sullissinermi qitiusumik inissisimalissaatit, aamma 
kalaallit oqaasiisa 
nunarsuarmioqataaleriartuinnarnerup nalaani 
piuinnarnissaannut peqataassaatit.


Ilinniakkami pineqartumi ilinniartup oqaatsitigut 
suliassaanik ilinniartinnissaa siunertaavoq – kalaallit 
danskillu oqaasiisa akornanni nutserisinnaaneq 
oqaluttaasinnaanerlu kiisalu tuluit oqaasiinik 
allannermik attaveqatigiissinnaaneq qitiutinneqarput.


YouTube atuaruk ..


